Д О Г О В О Р 

за деловна соработка
 Склучен на ден 31.12.2025 година во Велес помеѓу следниве договорни страни:
1.) Прехранбена индустрија КРИСТАЛ 1923 АД-Велес од Велес со седиште на ул.Алексо Демниевски-Бауман бр.18 во Велес со ЕМБС:4055306 и ЕДБ:4004996104125 застапувано од застапникот по закон-извршен директор Горанчо Лазов од Велес (во натамошниот текст: прва договорна страна)   и
2.) Друштво за производство, трговија и услуги АГРО-ЕЛИ ДООЕЛ извоз-увоз Велес од Велес со седиште на ул.Алексо Демниевски-Бауман бр.18 во Велес со ЕМБС: 6074367 и ЕДБ:4004006118500 застапувано од застапникот по закон-управителот Гордана Лазова од Велес (во натамошниот текст:втора договорна страна)

Член 1

Предмет на овој договор е воспоставување на деловна соработка помеѓу договорните страни во текот на деловната 2026 година која деловна соработка во себе ќе опфати повеќе поединечни-разни зделки кои ќе се реализираат преку продажба на производи од производниот и продажен асортиман од првата договорна страна на втората договорна страна, преку издавање под закуп на деловен простор од првата на втората договорна страна, како и преку продажба на разни суровини кои ги набавува втората договорна страна на првата договорна страна, а за потребите на производниот процес на првата договорна страна.  

Член 2
Продажбата на производите наведени во чл.1 од овој договор ќе се врши по пазарни цени кои важат во моментот на реализирањето на секоја поединечна зделка и тоа со вирмански уплати преку активните трансакциски/жиро сметки на договорните страни, а по претходно издадени фактури од едната на другата договорна страна со вклучен ДДВ и со почитување на роковите за плаќање кои се предвидени со Законот за финансиска дисциплина (ЗФД).

Член 3

Во текот на деловната 2026 година по основ на овој договор за деловна соработка се предвидува договорните страни да остварат деловна сорабтока-зделки во висина од 60.000.000,00 денари без ДДВ, вредност која е утврдена согласно Законот за трговските друштва (ЗТД) која нема да надмине 10% (1/10) од активата на првата договорна страна.

Член 4 
Со оглед дека правата договорна страна е акционерско друштво чии акции котираат на официјалната берза за хартии од вредност во РСМ, а втората договорна страна преку органот на управување и преку својот основач-единствен содружник претставува заинтересирана страна во поглед на остварувањето на предметот на овој договор, постои согласност помеѓу договорните страни, по целосното реализирање на зделките кои претставуваат предмет на овој договор, првата договорна страна да ја извести јавноста и своите акционери за овој договор на начин и во рокови предвидени со ЗТД. 

                                         Член 5
За се што не е предвидено со одредбите на овој договор, важат пред се одредбите од Законот за облигационите односи (ЗОО), ЗТД, како и другите позитивни законски прописи кои ја регулираат оваа материја.

                                                      Член 6

Договорните страни изјавуваат дека овој договор е израз на нивната слободна волја, истите се запознаени со битните елементи на договорот кои имаат за последица манливост на волјата, па договорот го потпишуваат без никаква присила или закана и го признаваат за свое правно дело. 
Овој договор се смета за склучен и произведува правно дејство со неговото потпишување и со неговата заверка со службени печати од страна на двете друштва.
Член 7

Овој договор е склучен на определено време и има важност сметано од ден 01.01.2026 година па заклучно со ден 31.12.2026 година, а по истекот на овој предвиден рок договорните страни можат да ја продолжат деловната соработка со склучување на нов договор. 

Во случај на спор за месно надлежен суд договорните страни го определуваат Основен суд Велес.

      Член 8 

Овој договор е составен во два еднообразни примероци од кои по еден за секоја договорна страна.

За прва договорна страна,                               За втора договорна страна,
     Извршен директор,                                                       Управител,                                                                    
____________________                                                _________________
       /Горанчо Лазов/
                                                                           /Гордана Лазова/

